ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ «Կլիմայական փոփոխություններին հարմարեցվող 

պարենային անվտանգության բարձրացման ծրագիր» ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արտաքին գործերի նախարարություն
	09.01.2024թ.

	
	1111/898-24

	Հայաստանի Հանրապետության և Ասիական զարգացման բանկի միջև կնքվելիք Կլիմային հարմարվողական պարենային անվտանգության ծրագիր դրամաշնորհային համաձայնագրով նախատեսվում է աջակցել՝ Հայաստանի ընտրված գյուղական համայնքներում և տնային տնտեսություններում կլիմային հարմարվողական կարողությունների զարգացմանը: Ծրագիրն իրականացվելու է Տավուշի և Շիրակի մարզերի ընտրված, առավել խոցելի համայնքներում և տնտեսություններում

Ծրագիրը ֆինանսավորվելու Է Ճապոնիայի կառավարության կողմից Ասիական զարգացման բանկին հատկացված դրամաշնորհային միջոցներով: Դրամաշնորհի չափը կազմում է 3 մլն. դոլար:

Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Ասիական զարգացման բանկի միջև «Կլիմային հարմարվողական պարենային անվտանգության ծրագիր դրամաշնորհային համաձայնագրի ստորագրումը։ 

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	2. Արդարադատության նախարարություն
	10.01.2024թ.

	
	/14.2.2/606-2024

	       Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
     Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման:
	Ընդունվել է ի գիտություն:

	3. Ֆինանսների նախարարություն
	08․02.2024թ.

	
	Ն/5-2/2143-2024

	Հայաստանի Հանրապետության և Ասիական զարգացման բանկի միջև «Կլիմայական փոփոխություններին հարմարեցվող պարենային անվտանգության բարձրացման ծրագիր» դրամաշնորհային համաձայնագրի նախագծով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն 
	11.01.2024թ.

	
	ԳՍ/22.2/716-2024

	1․Հաշվի առնելով այն հանգամանքը, որ ՀՀ Շիրակի և ՀՀ Տավուշի մարզերի համար մշակվել են կլիմայի փոփոխության հարմարվողականության ծրագրեր, որոնց նպատակն է զարգացնել համայնքային կարողությունները՝ տեղական մակարդակում կլիմայի փոփոխությամբ պայմանավորված Հայաստանին սպառնացող վտանգների կանխարգելման և մեղմման գործընթացներում, ուստի Հայաստանի Հանրապետության և Ասիական զարգացման բանկի միջև նախատեսվող «Կլիմային հարմարվողական պարենային անվտանգության ծրագիր» դրամաշնորհային համաձայնագրի նախագծի ընդունումը կնպաստի վերոնշյալ գործընթացների լիարժեք իրականացմանը:
2․Հայաստանի Հանրապետության և Ասիական զարգացման բանկի միջև նախատեսվող «Կլիմային հարմարվողական պարենային անվտանգության ծրագիր» դրամաշնորհային համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:
Ընդունվել է ի գիտություն:

	5. էկոնոմիկայի նախարարություն
	18.01.2024թ.

	
	01/688-2024

	Առդիր 2-ի հավելվածում (attachment to schedule 2) փոփոխել աղյուսակի երկու կետերի (item) ձևակերպումները․
•
«սարքավորումներ և նյութեր, խորհրդատվական և ոչ խորհրդատվական ծառայություններ» (equipment and materials, consulting and non-consulting services) կետի Դրամաշնորհային հաշվից առհանման հիմք (basis for withdrawal from the Grant Account) սյան համապատասխան տողում՝ «պահանջվող ընդհանուր ծախսերի 83.3%-ի» (83.3% of the total expenditure claimed) փոխարեն շարադրել «պահանջվող ընդհանուր ծախսերի 100 %» (100% of total expenditure claimed*)  

•
«Ծրագրի կառավարում» (project management) կետի Դրամաշնորհային հաշվից առհանման հիմք (basis for withdrawal from the Grant Account) սյան համապատասխան տողում՝ «պահանջվող ընդհանուր ծախսերի 93.4%-ի» (93.4% of the total expenditure claimed) փոխարեն շարադրել «պահանջվող ընդհանուր ծախսերի 100 %» (100% of total expenditure claimed*) ․ 

Միաժամանակ տեղեկացնում եմ, որ աղյուսակին կից անհրաժեշտ է ավելացնել հետևյալը․ «*Բացառությամբ վարկառուի տարածքում սահմանված հարկերի և տուրքերի, վարկառուն կֆինանսավորի առաջացող հարկերն ու տուրքերը, եթե այդպիսիք կան» (*Exclusive of taxes and duties imposed within the territory of the Borrower, the Borrower will finance the arising taxes and duties, if any.”):
	Չի ընդունվել։
Բանակցությունների ընթացքում առաջարկները քննարկվել են ՀՀ ՖՆ, ՀՀ ԷՆ և ԱԶԲ ներկայացուցիչների միջև, և ձեռք է բերվել համաձայնություն՝ պահպանելու Նախագծում առկա ձևակերպումները։



	5. Շրջակա միջավայրի նախարարություն
	19.01.2024թ.

	
	1/08.5/632-2024

	1. Նախագծի հոդված 6-ով նախատեսվում է պարտավորությունների դադարեցում Համաձայնագրի ամսաթվից 20 տարի հետո։ Որքանո՞վ է նպատակահարմար այդքան երկար ժամկետի սահմանումը, ինչո՞վ է պայմանավորված։ Արդյոք միջազգային փորձը ուսումնասիրվել է։ Կլիմայի փոփոխության հարմարվողականության քաղաքականությունն ստատիկ չէ, և երկարաժամկետ ռազմավարությունների ոլորտային առաջնահերթությունները զգալի կախվածության մեջ են կլիմայի փոփոխության դեմ պայքարի լավագույն փորձի ուսումնասիրությունների արդյունքներից։ Մեծ է հավանականությունը, որ նոր գիտական ձեռքբերումները կարող են հանգեցնել հարմարվողականության քաղաքականության առաջնահերթությունների փոփոխության, ինչն էլ իր հերթին կարող է ազդել շրջակա միջավայրի նախարարության կողմից վարվող մեղմման և հարմարվողականության քաղաքականությունների վրա։ Հետևաբար նմանօրինակ պայմաններով համաձայնագրի կնքումը ռիսկային է:

2. Նախագծի Առդիր 1-ի 2-րդ կետի c) ենթակետը ամբողջությամբ փոփոխության կարիք ունի։ Հարկ է նշել, որ Էկոնոմիկայի նախարարությունը չունի կլիմայի փոփոխության հարմարվողականության պլանավորման գործառույթ. կլիմայական քաղաքականության մշակման և իրականացման գործառույթը վերապահված է շրջակա միջավայրի նախարարությանը (կից ՇՄՆ-ի կանոնադրության հղումը՝ https://www.arlis.am/DocumentView.aspx?DocID=153476)։ Ուստի շրջակա միջավայրի նախարարությանը պետք է ուղղորդիչ դերակատարում ունենա էկոնոմիկայի նախարարության գյուղատնտեսության ոլորտում կլիմայական պայմաններով պայմանավորված ներդրումային ծրագրերի մշակման նպատակով ինստիտուցիոնալ կարողությունները զարգացմանը։ 

3. Ծրագրի կատարող գերատեսչությունների ցանկում ավելացնել շրջակա միջավայրի նախարարությանը: 

4. Գենդերի և կլիմայի փոփոխության ազգային համակարգող հանդիսանում է շրջակա միջավայրի նախարարությունը, հետևաբար Ծրագրի գենդերազգայուն կլիմայական խելացի գյուղատնտեսության բաղադրիչի արդյունավետ իրականացման նպատակով անհրաժեշտ է սերտ համագործակցել լիազոր մարմնի հետ։
	Չի ընդունվել։

Բանակցությունների ընթացքում ձեռք է բերվել համաձայնություն՝ պահպանելու նախագծում առկա ձևակերպումները։




